
მიზანი:  შევამოწმოთ სუფთა წყლის სხვადასხვა თვისებები. პრაქტიკული 
სამუშაოებით გავაცნოთ თუ რამდენად მნიშვნელოვანია წყალი, რა გზებით 
ბინძურდება ის, და როგორ დავიცვათ სუფთა წყალი დაბინძურებისგან.

მონაწილეთა ასაკი: 12 წლის ზემოთ - 
3-10 მონაწილე ჯგუფში

ადგილი: გარეთ, სუფთა წყალთან 
ახლოს

აქტივობის ხანგრძლივობა: 20-40 
წუთამდე

საჭირო მასალა:  
- წყალზე დასაკვირვებელი ხელსაწყო
- რეზინის ხელთათმანები
- ფურცელი
- საწერი კალამი

აღწერა: ამ აქტივობის მიზანია 
გავზომოთ წყლის ტემპერატურა, 
მასში ჟანგბადის რაოდენობა, 
PH დონე და თუ რამდენად 
ამღვრეულია.აქტივობა უნდა 
დავიწყოთ ტესტის ხელსაწყოს 
მომზადებით. მონაწილეებმა, 
რომლებიც მონაწილეობას მიღებენ 
ზემოთხსენებულ აქტივობაში, უნდა გაიკეთონ რეზინის ხელთათმანები.
თითოეული თვისების გასარკვევად საჭიროა გარკვეული პროცედურები, 
რომელიც წინასწარ აღწერილია ტესტის ხელსაწყოს სახელმძღვანელოში. 
თავდაპირველად უნდა გაიზომოს წყლის ტემპერატურა. ხელმძღვანელმა 
უნდა ახსნას თუ რა გავლენას ახდენს წყლის ტემპერატურის ცვლილება 
მოსახლეობაზე.მსგავსი პროცედურები უნდა ჩატარდეს სხვადასხვა 
თვისებების გასაზომად. ხელმძღვანელმა ზემოთხსენებულ ცდებში უნდა 
ჩართოს რაც შეიძლება მეტი მონაწილე.

მიზანი: ავხსნათ ურთიერთკავშირები ეკოსისტემაში. აღმოვაჩნოთ 
დაბინძურების მიზეზები და შედეგები. 

მონაწილეთა ასაკი: 11-15 წელი (ჯგუფში მონაწილეების რაოდენობა - 15-30)

ადგილი: შენობაში / ეზოში

აქტივობის ხანგრძლივობა:  
1,5-2 საათი

საჭირო მასალა:
- ფლიპჩართის ფურცლები
- ფერადი მარკერები
- ფერადი ფურცლები
- მაკრატელი

აღწერა:
თავდაპირველად ხელმძღვანელი დასვამს კითხვებს თუ რა არის ეკოსისტემა, და 
ა.შ. საჭიროების შემთხვევაში ის თავად ახსნის მის მნიშვნელობას.მონაწილეების 
ჯგუფებად დაყოფისთვის ნებისმიერი მეთოდი შეგვიძლია გამოვიყენოთ 
(მაგ. დათვლა 1-5). თითოეული ჯგუფი წარმოადგენს ეკოსისტემის ერთ-ერთ 
ელემენტს, მაგ. დედამიწა, წყალი, ჰაერი, მცენარეები, ცხოველები.(უფრო პატარა 
მონაწილეებისთვის) ჯგუფს სთხოვეთ გააკეთონ წრე და ერთმანეთს ჩაკიდონ 
ხელები. ხელმძღვანელის მინიშნების შემდეგ ერთერთი ჯგუფი-ელემენტი 
უნდა დაჯდეს ისე რომ ხელები არ გაუშვან ერთმანეთს. ამ დროს სხვა ჯგუფიც 
უნდა დაჯდეს რათა ხაზი გაუსვან ეკოსისტემის სხვადასხვა ელემენეტის 
ურთიერთდამოკიდებულებას.ხელმძღვანელმა უნდა მისცეს თითოეულ 
ჯგუფს დავალება, გააკეთონ თავიანთი ელემენტის ფლიპჩარტი.  ფლიპჩარტზე 
მათ უნდა გააკეთონ თავიანთი ელემენტის ხე. ფურცლის თავში უდნა დაწერონ 
თავიანთი ელემენტის სახელი. ფურცლის ბოლოს კი ის გზები თუ როგორ ხდება 
ამ ელემენტის დაბინძურება. ტოტების ნაცვლად მონაწილეებმა უნდა დაწერონ 
დაბინძურების შედეგები. საბოლოოდ კი თითოეულმა ჯგუფმა უნდა გააკეთოს 
პრეზენტაცია.როცა ყველა ჯგუფი დაასრულებს პრეზენტაციას, ხელმძღვანელმა 
უნდა სთხოვოს მონაწილეებს იპოვონ სხვადასხვა ელემენტების დაბინძურების 
საერთო მიზეზები და სხვადასხვა შედეგები.

ბიომრავალფეროვნება

მიზანი: გავიგოთ ბიომრავალფეროვნების მნიშვნელობა და რა გავლენა აქვს 
მასზე ადამიანებს. გავეცნოთ ადგილობრივი რეგიონის “წითელ წიგნში” 
შეყვანილ ცხოველებს

მონაწილეთა ასაკი: 10-15 წელი (ჯგუფში მონაწილეების რაოდენობა - 5-20)

ადგილი: შენობაში / ეზოში

აქტივობის ხანგრძლივობა: 1 -1,5 საათი

საჭირო მასალა: 
- ამოვბეჭდოთ, ადგილობრივი რეგიონის გადაშენების პირას მყოფი ცხოველთა 
აღწერა
- ფურცლები
- ფერადი ფურცლები
- მარკერები
- მაკრატელი
- ცარცი ან ქაღალდის ლენტი

აღწერა: 
წინა აქტივობების დროს 
ხელმძღვანელმა სახლში 
გასაკეთებლად უნდა მისცეს 
მონაწილეებს ამობეჭდილი 
ინფორმაცია გადაშენების პირას 
მყოფი ცხოველების შესახებ 
და სთხოვოს მათ მოამზადონ 
პრეზენტაცია არსებული 
ინფორმაციის მიხედვით. 
პრეზენტაცია შეიძლება 
მომზადდეს მაქსიმუმ 3 
მონაწილისგან შემდგარი ჯგუფის 
მიერაც.მონაწილეთა ასაკიდან 
გამომდინარე მათ შეუძლიათ 
გააკეთონ სხვადასხვა სახის 
პრეზენტაცია. მაგ. მოამზადონ 
ამა თუ იმ ცხოველის პოსტერი ან სურათი. უფროსებს შეუძლიათ აირჩიონ 
პრეზენტაციის უფრო ფორმალური გზა.აქტივობის დროს ხელმძღვანელმა 
უნდა დაიწყოს დისკუსია რათა შეამოწმოს მონაწილეების ცოდნა 
ადგილობრივი რეგიონის გადაშენების პირას მყოფი ცხოველების თუ 

მცენარეების შესახებ. 
თავდაპირველად ის ხსნის 
ბიომრავალფეროვნების 
მნიშვნელობას და 
შემდეგ გააკეთებს 
მოკლე მიმოხილვას 
წითელი წიგნის 
შესახებ. ამის შემდეგ 
მონაწილეებმა უნდა 
გააცნონ სხვა მონაწილეებს 
თავიანთი პრეზენტაცია.
იმისთვის რომ ნათლად 
დავანახოთ მონაწილეებს 
თუ რა ზეგავლენას 
ახდენს ადამიანი 
ბიომრავალფეროვნებაზე 
შეიძლება გაკეთდეს 
მოდელირებული 
თამაში. ხელმძღვანელი 
მოამზადებს 3 ერთმანეთში 
ჩასმულ წრეს (შენობაში 
შეიძლება იყოს ფურცლებისგან გაკეთებული წრე, ხოლო ეზოში - ცარცისგან), 
მონაწილეებმა უნდა აირჩიონ რომელიმე ცხოველი ან ფრინველი და დადგნენ 
წრის შიგნით მათ მიერ არჩეულ ნებისმიერ ადგილზე.თავდაპირველად 
ადამიანები აკეთებენ სოფელს წრის ყველაზე პატარა რგოლში. ამის შემდეგ 
უნდა დაასახელონ თუ რა ზეგავლენას მოახდენს სოფლის მშენებლობა ამ 
წრეში მყოფ ფრინველებზე თუ ცხოველებზე. მონაწილეებმა უნდა გაარკვიონ 
თუ რომელი მათგანი დაზიანდება ამ მშენებლობის დროს და რომელი 
არა. შემდეგი საფეხური იქნება, სოფელი გაიზარდოს და გახდეს ქალაქი, 
მრავალი მოკირწყლული ქუჩებით, შენობებით, მანქანებით და სხვადასხვა 
კონსტრუქციებით. ქალაქი დაიკავებს შემდეგ წრეს. მონაწილეებმა იგივე 
კითხვებს უნდა გასცნენ პასუხები. შემდეგ ეტაპზე ქალაქი გაიზრდება უფრო 
დიდ ქალაქად, გადატვირთული მოძრაობით, ქარხნებით, მაღალი შენობებით, 
პორტით, და ა.შ. მონაწილეები ისევ განიხილავენ არსებულ კითხვებს.

ჩეხეთი

მიზანი: დავინახოთ განსხვავება ჯანსაღ და არაჯანსაღ ცხოვრების სტილს 
შორის და შევძლოთ მათი გარჩევა ჩვენს ყოველდღიურ ცხოვრებაში. ვიცოდეთ 
რომ გვაქვს არჩევანი. ვიცოდეთ თუ რა რისკის ქვეშ გვაყენებს ნედლეულის 
გამოფიტვა.

მონაწილეთა ასაკი: არ არის შეზღუდული

ადგილი: შენობაში/ეზოში

აქტივობის ხანგრძლივობა: 40-60 წუთი

საჭირო მასალა: 
- დიდი ქაღალდისგან გაკეთებული წრე ფოტოების მისაკრავად
- ჯანსაღი და არაჟანსაღი ცხოვრების ამსახველი ფოტოები (მაგ. ველოსიპედი - 
მანქანა; ატომური ელექტრო სადგური - ქარის ელექტროსადგური და ა.შ.)
- წებო
- მაკრატელი
- მარკერი

აღწერა: მოკლე ფილმი მოტივაციის ასამაღლებლად: ენერგია & შხაპი: 
დასხედით ქაღალდის წრის ირგვლივ. გაყავით ფურცელი 2 ნაწილად და 
აირჩიეთ რომელი მათგანი წარმოაგდენს ჯანსაღი ცხოვრების მხარეს და 
რომელი არაჯანსაღ ცხოვრების მხარეს.დაიწყეთ აქტივობა ყოველდღიური 
საქმიანობის თხრობით, მონაწილეებთან ერთად მოყევით როგორ იწყება 

ჯანსაღი თუ 
არაჯანსაღი

ჩვენი დედამიწა რომ 
ერთი დიდი ბურთი იყოს

მიზანი: კრეატიული აქტივობით გავაცნობიეროთ ჩვენი პლანეტის ეკოსისტემის 
და ბიომრავალფეროვნების სიდიდე 

მონაწილეთა ასაკი: ასაკი შეზღუდული არ არის, შეიძლება გაკეთდეს 5 
მონაწილისგან შემდგარ ჯგუფში

ადგილი: შენობაში (ხელისშემშლელი ფაქტორები: - არეულობა) ან ეზოში 
(ხელისშემშლელი ფაქტორები: - ქარი)

აქტივობის ხანგრძლივობა: 2-3 საათი, ან გაყავით ორ საათნახევრიან ნაწილად

საჭირო მასალა: 
- დიდი გასაბერი ბურთი
- პურის ფქვილი და წყალი ავურიოთ ჯამში  (რათა გავაკეთოთ ბიოლოგიურად 
სუფთა წებო)  
- ფუნჯი, რათა წებო წაუსვათ გაზეთბზე და გაბერილ ბურთზე
- ძველი გაზეთები-ძველი ჟურნალები ადამიანების და ბუნების შესახებ 
(რომელშიც იქნება მსოფლიოს ირგვლივ გადაღებული ბევრი  ფოტო)
- პატარა სათმაშოები ან ბუნებრივი პროდუქცია რათა უფრო მეტი სივრცე იყოს 
გლობუსზე
- სამუშაო ტანსაცმელი

აღწერა: 
მოტივაციისთვის სასურველი იქნება 
აჩვენოთ ფილმი - “სახლი” (აღნიშნული 
ფილმის სხვადასხვა ენაზე თარგმანი 
შეგიძლიათ იხილოთ) გაბერეთ ბურთი 
და ჩამოკიდეთ სამუშაო მაგიდის თავზე. 
წაუსვით ფქვილისგან დამზადებული 
წებო და დააკარით გაზეთის ნახევები. 
სასურველი შედეგის მიღების შემდეგ 
ჟურნალიდან ამოჭრილი ფოტოებით 
შეგიძლიათ გააკეთოთ ფოტოკოლაჟი. თითოეულმა მონაწილემ თავად უნდა 
აარჩიოს სასურველი ფოტო გლობუსზე დასაკრავად. მათ ასევე შეუძლიათ 
აარჩიონ და მიამაგრონ გლობუსზე სხვადასხვა სათამაშო ან საგანი რომლებიც 
ასოცირდებიან ადამიანებთან, სახლთან, ცხოველებთან და ა.შ. ეს არის 

ჯგუფური სამუშაო ამიტომ ყველა მოქმედება 
თუ შედეგი მისაღებია რაც. მოყვება 
მსგავს აქტივობას, რადგანაც სწორედ ასე 
ხდება დედამიწაზეც. ამ აქტივობის დროს 
შესაძლებელია იყოს დისკუსიები თუ სად რა 
უნდა მიაწებონ/მიამაგრონ, ზოგს შეიძლება 
უნდოდეს რომელიმე კონკრეტული ფოტოს 
მიწებება სხვები კი არ ეთანხმებოდნენ, 
აღნიშნულ შემთხვევაში სასურველია რომ 
თქვენც ჩაერთოთ და სწორად წარმართოთ 
სამუშაო პროცესი.შედეგის და სამუშაო 
პროცესის  საბოლოო შეფასება მოხდება 
გლობუსის ირგვლივ. ასევე შეგიძლიათ გლობუსი საჩვენებლად გამოფინოთ 
შენობაში. განსაკუთრებით კარგად გამოჩნდება ჯგუფური ფოტოების 
გადაღების დროს :)

http://www.youtube.com/watch?v=1-g73ty9v04
http://vimeo.com/5859442
http://www.youtube.com/watch?v=jqxENMKaeCU&feature=watch-now-button&wide=1 


ნაგავსაყრელის 
გაწმენდა

მიზანი: გაანალიზონ რომ ყველაფერი რასაც ადამიანი ქმნის ერთ დღეს ნაგავად 
იქცევა. ჩვენ გვაქვს არჩევანი ან გავავსოთ ნაგავსაყრელი სადაც ერთ დღეს 
ჩავეფლობით ან გადავახარისხოთ ნაგავი და გადავამუშავოთ

მონაწილეთა ასაკი: ასაკი არ არის შეზღუდული

ადგილი: შენობაში ან ეზოში

აქტივობის ხანგრძლივობა: 15 წუთი

საჭირო მასალა:
- რამოდენიმე ყუთი გადამუშავებადი 
ნაგვისთვის (პლასტმასი, ქაღალდი, ალუმინი, 
მინა, რკინა, ელეკტრო მოწყობილობები, გალვანური ელემენტი, ორგანული 
ნარჩენები) და სახიფათო ნივთიერებებისთვის 
- ყოველგვარი სხვადასხვა ნარჩენების ფოტოები რომლებიც უნდა მოთავსდეს 
ყუთებში (მაგ. ამოჭერით ფოტოები სუპერმარკეტების ფლაერებიდან)

აღწერა: აურიეთ ერთმანეთში კარტები ფოტოების გამოსახულებით. 
მონაწილეებს შეუძლიათ იმუშაონ როგორც ცალცალკე ასევე ჯგუფურად. მათი 
ამოცანაა გადაახარისხონ ნაგვის გროვა

12

ჩვეულებრივი დილა. რას 
აკეთებენ დილით, რას 
ჭამენ, რა სატრასნპორტო 
საშუალებას იყენებენ და ა.შ. 
განხილვის დროს მოიყვანეთ 
2 ურთიერთსაწინააღმდეგო 
მაგალითი ისე რომ 
მონაწილეებმა თავად 
აარჩიონ რომელი არის 
ნაკლებად მავნებელი 
ჩვენი დედამიწისთვის 
და ბუნებისთვის. უფროს 
მონაწილეებს შეუძლიათ აირჩიონ ურთიერთსაპირისპირო ფოტოები და 
დანარჩენებს აუხსნან რომელია ნაკლებ საშიში ბუნებისთვის.მონაწილეები 
მიხვდებიან რამდენად განსხვავდება ჩვენი ცოდნა იმასთნ თუ რას ვაკეთებთ  
ყოველდღიურად. 

შეხვედრა ადგილობრივი 
მმართველობის 

წარმომადგენელთან

13

იმიზანი: გააანალიზონ რა შედეგებს მოგვიტანს არსებული მდგომარეობა და თუ 

რა უნდა გააკეთოს თითოეულმა ჩვენთაგანმა ამისთვის. ვიპოვოთ გამოსავალი 
და გავეცნოთ თუ როგორ მუშაობენ გადაწყვეტილების მიმღები ორგანოები. 
გავაცნოთ საკუთარი პროექტები საზოგადოებას

მონაწილეთა ასაკი: ასაკი არ არის შეზღუდული

ადგილი: შენობაში ან ეზოში

აქტივობის ხანგრძლივობა: 1,5 საათი - დრო დამოკიდებულია მონაწილეთა 
რაოდენობაზე (ნახევარი საათი განკუთვნილია რათა მონაწილეებმა მოამზადონ 
საკუთრი პროექტები და 1 საათი რათა მათ წარადგინონ თავიანთი პროექტები)

საჭირო მასალა: ქაღალდის ფურცლები და სახატავი მასალა რათა შექმნან 
პროექტის გეგმა

აღწერა: თავდაპირველად მონაწილეებმა უნდა მოირგონ დამპროექტებელთა 
როლი რათა გააუმჯობესონ ჩვენი საზოგადოების ცხოვრება. მონაწილეებს 
ევალებათ შექმნან ჩვენი ქალაქის ჯანსაღი განვითარების პროექტი. შემდეგ 
ეტაპზე მონაწილეები გადაინაწილებენ ქალაქის მერის, ადგილობრივი საბჭოს 
წევრის და დამპროექტებლის 
როლებს ადგილობრივი 
საბჭოს კრებაზე. მერი ხსნის 
კრებას, ითვლის ხმებს და 
აცხადებს შედეგებს. საბჭოს 5 
წევრს აქვს უფლება ხმა მისცეს 
პროექტის წინააღმდეგ, ხოლო 
დამპროექტებლებს შეუძლიათ 
წარადგინონ თავიანთი გეგმა 
სახალხო კრებაზე. თითოეულმა 
მონაწილემ უნდა ითამაშოს ყველა 
როლი მხოლოდ ერთხელ. მათ 
არ შეუძლიათ ერთდროულად 2 
როლის თამაში.  

საყიდლების ჩანთის 
გადახარისხება

მიზანი: განვსაზღვროთ და გამოვარჩიოთ ის ნივთები რომლებსაც ჩვენ 
ჩვეულებრივ მოვიხმართ. ვიცოდეთ თუ სად შეიძლება ვნახოთ გადამუშავების 
ნიშნები შეფუთვაზე, და გავიგოთ ამ ნიშნების უმრავლესობის მნიშვნელობა. ასევე 
გავეცნოთ ჩვენს ქალაქში თუ სად შეგვიძლია მივიტანოთ გადასამუშავებლად 
ესა თუ ის ნივთი.  

მონაწილეთა ასაკი: ასაკი არ არის შეზღუდული

ადგილი: შენობაში 

აქტივობის ხანგრძლივობა: 20 წუთი

საჭირო მასალა: 
- ნაგვის ურნები 
- სასურველია შენობაში არსებული ნაგვის ურნების გამოყენება
- პოლიეთილენის ჩანთები
- ძველი ელექტრო მოწყობილობები
- შუში და პლასტმასის ბოთლები
- გალვანური ელემენტი
- შესაფუთი მასალა სხვადასხვა გადასამუშავებელი ნივთების/საკვების და ა.შ.

აღწერა: მოათავსეთ ზემოთჩამოთვლილი საგნები პოლიეთილენის ჩანთაში, 
შეგიძლიათ რამოდენიმე მსგავსი გასაყიდი ჩანთა გააკეთოთ. მონაწილეთა 
რაოდენობიდან გამომდინარე შეგიძლიათ პატარა ჯგუფებად დაყოთ 
ისინი. დავალება არის 
შემდეგი: მონაწილეებმა 
უნდა ამოარჩიონ გასაყიდი 
ნივთებიდან თითო ნივთი 
თითქოს მათ ყიდულობენ 
იმისთვის რომ მოიხმარონ 
სახლში.  სახლში (იმ 
ადგილას სადაც გააკეთებთ 
ამ აქტივობას) მრავალი 
სხვადასხვა ნაგვის ურნაა და 
ასევე ინფორმაცია იმის შესახებ 
რომ შესაძლებელია ესა თუ ის 
ნივთი წაიღოთ გარეთ მდებარე 
სხვადასხვა გადამამუშავებელ 
კონტეინერთან. 

საქართველო
ხე და მათი მნიშვნელობა 

ეკოსისტემაში
მიზანი: ავუმაღლოთ მონაწილეებს ცნობიერება ხის მნიშვნელობის შესახებ 
ჩვენს ყოველდღიურ ცხოვრებაში

მონაწილეთა ასაკი: 12-15 წლის ბავშვები

ადგილი: შენობაში / ეზოში

აქტივობის ხანგრძლივობა: 1 საათი

საჭირო მასალა: 
- მარკერები
- მისაკრავი ფურცლები
- ფანქრები
- ფლიფჩართის 2 ფურცელი

აღწერა: გაყავით მონაწილეები 2 ჯგუფად და მიეცით თითოეულ ჯგუფს 
კითხვა განსახილველად: მაგ. 1) რამდენად მნიშვნელოვანია ხე ჩვენს 
ცხოვრებაში; 2) რატომ უნდა შევამციროთ ხეების ჭრა/გამოყენება ჩვენს 
ყოველდღიურ ცხოვრებაში?შემდეგ სთხოვეთ თითოეულ ჯგუფს ჩამოწერონ 
რაც შეიძლება მეტი  
პასუხი  მისაკრავ ფურცლებზე (10 
წუთი). 
როდესაც მონაწილეები პასუხების 
ჩამოწერას დაასრულებენ, მათ უნდა 
მოამზადონ მოკლე პრეზენტაცია 
და დაადასტურონ თავიანთი აზრი 
(15წუთი). 
შემდგომ თითოეულმა ჯგუფმა უნდა 
გააცნოს თავისი მოსაზრებები სხვებს 
და უპასუხოს სხვა მონაწილეთა 
კითხვებს (15 წუთი). 
დასასრულს მონაწილეებს მიეცით საშუალება შეიტანონ ცვლილებები 
თვიანთ პრეზენტაციებში და ერთად იპოვონ გამოსავალი თუ როგორ დაიცვან 
ხეები, ხაზი გაუსვან მათ მნიშვნელობას და შეამცირონ ხის გამოყენება ჩვენს 
ყოველდღიურ ცხოვრებაში.

ნარჩენების მართვა

მიზანი: ავამაღლოთ ცოდნა თუ რამდენად მნიშვნელოვანია ნარჩენების მართვა 
და ვასწავლოთ როგორ გააკეთონ ძველი, გადასაყრელი ნივთიდან ახალი. 

მონაწილეთა ასაკი: ბავშვები და 
ახალგაზრდები

ადგილი: დაახლოებით 1,5 საათი

აქტივობის ხანგრძლივობა: 
შენობაში / ეზოში

საჭირო მასალა: 
- პლასტმასის ბოთლები/ 
პოლიეთილენის პარკები
- მაკრატელი
- წებო
- ფანქრები
- მისაკრავი ფურცლები
- ფლიფჩართი და სხვადასხვა აუდიო მასალა

აღწერა: თავდაპირველად სთხოვეთ მონაწილეებს გამოთქვან საკუთარი 
მოსაზრებები თუ რა არის ნარჩენების მართვა და რა უარყოფითი გავლენა 
შეიძლება ჰქონდეს მას. პასუხები შეუძლიათ ჩამოწერონ ფლიფჩართზე. (10 
წუთი).
ამის შემდეგ  თქვენ შეგიძლიათ უფრო ვრცლად მოუთხროთ ნარჩენების 
მართვის შესახებ. ვიზუალური ეფექტისათვის სასურველია მოიძიოთ და 
უჩვენოთ  მოკლე ვიდეო არსებული თემის შესახებ. (20 წუთი)
სათანადო ინფორმაციის მიღების შემდეგ, გაყავით მონაწილეები 4 ჯგუფად 
და სთხოვეთ დაწერონ რა უნდა გაკეთდეს რათა შევამციროთ ნარჩენების 
არასწორი გადანაწილების უარყოფითი ეფექტი. (15 წუთი)
თითოეულმა ჯგუფმა უნდა გააკეთოს პრეზენტაცია და გაუზიაროს სხვებს 
თავიანთი მოსაზრებები (20 წუთი)
ამის შემდეგ მონაწილეები ისევ გაყავით 2 ჯგუფად მიეცით მათ პლასტმასის 
ბოთლები/ პოლიეთილენის პარკები, მაკრატელი, წებო და ა.შ. და სთხოვეთ 
თავიანთი ფანტაზიის მიხედვით ახალი ფუნქცია შესძინონ მათ. (15-20 წუთი)
ამ აქტივობის შემდეგ შეგიძლიათ გაკეთებული ნივთები გამოფინოთ და 
უჩვენოთ სხვებსაც. 

ადამიანის უფლებები და გარემო

მიზანი: ავამაღლოთ ცოდნა ადამიანის უფლებებსა და ბუნებას შორის კავშირის 
არსებობაზე. ვიპოვოთ გზები ბუნების დასაცავად

მონაწილეთა ასაკი: ბავშვები და 
ახალგაზრდები

ადგილი: დაახლოებით 1,5 საათი

აქტივობის ხანგრძლივობა: ეზოში

საჭირო მასალა: 
- ფანქრები
- მარკერები
- მისაკრავი ფურცლები
- ფლიფჩართის ფურცლები

აღწერა: სასურველია თუ ამ აქტივობას ჩავატარებთ ეზოში, ტყესთან ახლოს  ან 
მდინარის ნაპირას რათა უფრო უკეთ ვიგძნოთ კავშირი ადამიანსა და ბუნებას 
შორის. თავდაპირველად ჰკითხეთ მონაწილეებს თუ როგორ არის ადამიანი და 
ბუნება ერთმანეთთან დაკავშირებული. (5 წუთი) 
განიხილეთ მონაწილეთა პასუხები და ამის შემდეგ მიაწოდეთ უფრო ვრცელი 
ინფორმაცია მათ ურთიერთკავშირზე. ასევე გაარჩიეთ შემდეგი თემები: მაგ. 
გლობალური დათბობა, ჰაერის/წყლის დაბინძურება, ბიომრავალფეროვნების 
დაკარგვა და ა.შ. (25 წუთი). 
გაყავით მონაწილეები 4 ჯგუფად (ჯგუფების რაოდენობა დამოკიდებულია 
მონაწილეთა რაოდენობაზე) და სთხოვეთ თითოეულ ჯგუფს მოიფიქროს 

მინიმუმ 2 უარყოფითი გავლენა რასაც 
ადამიანი ახდენს ბუნებაზე. (15 წუთი).
შემდეგ კვლავ გაჰყავით მონაწილეები 
2 ჯგუფად და მიეცით შემდეგი თემები 
განსახილველად (მაგ. 1. ქალაქში 
ცხოვრების დადებითი და უარყოფითი 
ფაქტორები და 2. სოფელში ცხოვრების 
დადებითი და უარყოფითი 
ფაქტორები) (10 წუთი).
მოგვიანებით გუნდები გააკეთებენ 
მოკლე პრეზენტაციას, რათა 

გაგვიზიარონ თავიანთი მოსაზრებები და შემდგომ ერთად შეეცდებიან იპოვონ 
გამოსავალი თუ როგორ იცხოვრონ ქალაქში ან სოფელში და ამავე დროს 
გაუფრთხილდნენ ბუნებას. 

იტალია
განმარტებითი ფაზელი - 

განძის ძებნა
მიზანი:  განძის ძებნის მეთოდით მონაწილეებმა იპოვონ ამა თუ    იმ ცნების 
განმატება. ამ შემთხვევაში ავიღოთ ცნება - ეკოსისტემა

მონაწილეთა ასაკი:       
ბავშვები 10 წლის ზემოთ

ადგილი: შენობაში ან ეზოში

აქტივობის ხანგრძლივობა: 
20-30 წუთი

საჭირო მასალა: 
- ფლიფჩარტის ფურცელი
- ფერადი ფანქრები/კალმები
- ლეიკოპლასტირი
- მაკრატელი
- ბევრი კრეატიულობა
- თუ დაგჭირდებათ დახმარება სხვადასხვა ფორმების დასახატად შეგიძლიათ 
გამოიყენოთ ინტერნეტიც

აღწერა: მოამზადეთ ფლიფჩარტის ფურცელი, მასზე დიდი ასოებით დააწერეთ 
სიტყვა ეკოსისტემა. დაჭერით ის სამკუთხედებათ, ოთხუთხედებათ (შეგიძლიათ 
განმარტების დაწერის დროს გამოიყენოთ სხვადასხვა ფერის ფანქრები)წინასწარ 
მოამზადეთ ადგილი და სანამ მონაწილეები მოვლენ დამალეთ დაჭრილი 
განმარტება. გაყავით მონაწილეები ჯგუფებად და სთხოვეთ მათ თავიანთ გუნდს 
შეურჩიონ სახელი. ამის შემდეგ სთხოვეთ მათ იპოვონ დაჭრილი ფურცლები და 
რომელიც უფრო მეტს იპოვის გამარჯვებული ის გუნდი იქნება. ამის შემდეგ 
მათ ერთად უნდა შეადგინონ ფაზლი არსებული დაჭრილი ფურცლებით და 
შემდეგ შეამოწმეთ რამდენად გასაგები აღმოჩნდება მათთვის ამა თუ იმ ცნების 
განმარტება და ა.შ.

ფოტოვიქტორინა - 
ცხოველები და მცენარეები 

მიზანი: ავამაღლოთ ცნობიერება  სხვადასხვა ჯიშის ცხოველებსა და 
მცენარეებზე, სად და რამდენად უსაფრთხოდ ცხოვრობენ ისინი, არიან თუ არა 
გადაშენების საფრთხის ქვეშ.

მონაწილეთა ასაკი: ბავშვები 10 წლის ზემოთ

ადგილი: შენობაში 

აქტივობის ხანგრძლივობა: 20-30 წუთი

საჭირო მასალა: 
- პროექტორი
- ფლიფჩარტის 2 ან მეტი  ფურცელი (დამოკიდებულია მონაწილეთა 
რაოდენობაზე)
- ა4 ზომის 2 ან მეტი ფურცელი ცხოველებისთვის და მცენარეებისთვის. სიაში 
უნდა ჩანდეს თუ სად ცხოვრობენ/არიან ესა თუ ის ცხოველი/მცენარე და არიან 
თუ არა ისინი გადაშენების პირას.
- ფერადი ფანქრები /კალმები 
- პრიზი გამარჯვებულისთვის
- უჩვეულოდ სახალისო ნივთები ან მეთოდი რათა გამოვიყენოთ როგორც 
ღილაკი. (მძიმე პლასტმასის ჭიქები და ქაღალდის პატარა ბურთები)

აღწერა: თავდაპირველად შეარჩიეთ მცენარეების და ცხოველების ფოტოები 
და მოამზადეთ მოკლე პრეზენტაცია მათზე რისი ხილვაც მონაწილეებს 
შეეძლებათ თამაშის განმავლობაში პროექტორის საშუალებით. ა4 ზომის 
ფურცელზე ჩამოწერეთ 
ცხოველების და მცენარეების სია 
(შეგიძლიათ წინასწარ ამობეჭდოთ 
კიდეც)დაყავით მონაწილეები 
ჯგუფებად და სთხოვეთ 
მათ მოიფიქრონ თავიანთი 
ჯგუფის სახელი და დაწერონ ის 
ფლიფჩარტის ფურცელზე. თამაშის 
განმავლობაში გაგებულ ცხოველთა 
და მცენარეთა სახელები უნდა 
ჩამოწერონ თავიანთ ფლიფჩარტზე.
ასევე მიეცით მათ ცხოველების და 
მცენარეების სია, რომელსაც ისინი გამოიყენებენ თამაშის დროს.პროექტორის 
მეშვეობით ისინი ნახავენ ფოტოებს და ჯგუფში კონსულტაციის შემდგომ მათ 
უნდა უპასუხონ რომელი ცხოველია გამოსახული ეკრანზე.რომელი გუნდიც 

ეკოლოგია - შეიგძენი 
ბუნება

მიზანი: ვასწავლოთ მონაწილეებს სწორად შეიგრძნონ ბუნება

მონაწილეთა ასაკი: ბავშვები 10 წლის ზემოთ

ადგილი: ეზოში

აქტივობის ხანგრძლივობა: 20-30 წუთი

საჭირო მასალა:      
- თვალზე ასახვევი

აღწერა: თავდაპირველად 
სთხოვეთ მონაწილეებს აირჩიონ 
პარტნიორები ან მარტო განაგრძონ 
თამაში. ყველა მონაწილე უნდა 
იყოს გარეთ, ეზოში ან სხვადასხვა 
ადგილას მაგ. ტყეში, პარკში, 
ზღვის სანაპიროზე და ა.შ. 
მონაწილეებს აუხვიეთ თვალები 
და ნება მიეცით იმოძრაონ თავიანთ 
პარტნიორებთან ერთად ან მარტო 
(ამ შემთხვევაში ხელმძღვანელი 
უნდა დარწმუნდეს რომ ისინი 
არ დაშავდებიან), მათ შეუძლიათ 
შეეხონ, მოუსმინონ ბუნების ხმებს, სუნი შეიგრძნონ. შემდეგი ამოცანა იქნება 
რომ მონაწილეებმა წარმოიდგინონ ცხოვრება იმ სუნის, ხმის და ემოციის 
გარეშე რაც შეიგრძნეს ბუნებასთნ კონტაქტის დროს.ბოლოს სასურველია 
დისკუსია.

მოასწრებს ღილაკზე ხელის დაჭერას პირველი ის უპასუხებს შეკითხვას. მათი 
პასუხის შემდეგ, ხელმძღვანელს არ შეუძლია თქვას სწორად უპასუხეს თუ 
არა სანამ არ მოისმენს სხვა ჯგუფების პასუხსაც. ყოველი რაუნდის შემდეგ 
ჯგუფებს აქვთ საშუალება შეცვალონ თავიანთი პასუხები. მას შემდეგ რაც 
დასრულდება თამაში, ხელმძღვანელი მისცემს მათ სწორ პასუხებს და გუნდი 
რომელსაც ყველაზე მეტი სწორი პასუხი ექნება, მიიღებს პრიზს.ბოლოს, 
ხელმძღვანელი კვლავ უჩვენებს მონაწილეებს პროექტორით ფოტოებს და 
ამჯერად ის დაასახელებს ყველა ცხოველს და ასევე თუ სად ცხოვრობენ 
ისინი და არიან თუ არა გადაშენების პირას.სასურველია თუ სხვა გუნდებსაც 
გადასცემთ რაიმე სახის პრიზს .  

შეჯიბრი ნარჩენების 
გადანაწილებაზე

მიზანი: ვასწავლოთ მონაწილეებს თუ როგორ უნდა მოხდეს ნაგვის 
გადახარისხება გადასამუშავებლად.

მონაწილეთა ასაკი: ბავშვები 10 წლის ზემოთ

ადგილი: ეზოში ან შენობაში (სასურველია დიდი ოთახი)

აქტივობის ხანგრძლივობა: 1 საათი

საჭირო მასალა: 
- პოლიეთილენის პარკი 
- ხელთათმანები
- ფურცლები 
- სადაც მითითებული იქნება სხვადასხვა ნარჩენების დასახელება
- პატარა თოკი პარკების ხეზე მისამაგრებლად
- წინასწარ მოგროვებული სხვადასხვა სახის ნარჩენები
- მცირე პრიზი გამარჯვებულისთვის

აღწერა: მონაწილეებს სთხოვეთ გაწმინდონ ის ადგილი სადაც აქტივობა 
ჩატარდება. სასურველია წინასწარ სთხოვოთ სხვა კლასის მოსწავლეებს 
მიმოფანტონ შუშის და პლასტმასის ნივთები, ასევე ფურცლები რათა მოხდეს 
გადასაყრელი ნივთების 3 ნაწილად გაყოფა. თამაში - ნარჩენების დახარისხება: 
გაყავით მონაწილეები 2 ჯგუფად და დააყენეთ 2 ხაზში. მათ წინ ექნებათ 
ნარჩენებით სავსე დიდი ჩანთა, საიდანაც უნდა ამოიღონ ერთი ნივთი და 

სწორად შეარჩიონ ოთახში არსებული ჩანთა, 
სადაც მოათავსებენ არჩეულ ნივთს. ოთახში 
იქნება 3 სხვადასხვა ჩანთა: ქაღალდისთვის, 
პლასტმასისთვის და ალუმინისთვის. თუ ისინი 
ჩანთაში იპოვიან შუშის ნივთს მათ ეს ნივთი 
უნდა მოათავსონ შეჯიბრების დამწყებ ხაზზე. 
უკან დაბრუნებულები ხელით უნდა შეეხონ 
მეორე მონაწილის ხელს და საშუალება მისცენ 
მათ განაგრძონ თამაში.გუნდი ამთავრებს თამაშს 
მას შემდეგ რაც სწორად მოათავსებს ყველა ნივთს 
შესაბამის ჩანთაში. 

სიმულაცია - საჭმლის 
ბაზრობა

მიზანი: საშუალება მივსცეთ მონაწილეებს თავად გააცნობიერონ და შეისწავლონ 
ნარჩენების მართვის გავლენა საკვებზე

მონაწილეთა ასაკი:       
ბავშვები 10 წლის ზემოთ

ადგილი: ეზოში ან შენობაში 
(სასურველია დიდი ოთახი)

აქტივობის ხანგრძლივობა: 
60 წუთი + 30 წუთი შედეგების 
განსახილველად

საჭირო მასალა: 
- მაგიდა, სკამები, ფურცლები
- კალმები, ფანქრები
- ცარცი
- მასალა რომელზეც დახატავენ და შეღებავენ
- ლეიკოპლასტირი
- მაკრატელი
- საჭმელების სია რომელთა ყიდვაც შესაძლებელია მაღაზიებში
- მოამზადეთ კითხვების სია თითოეულ საკვებზე/პროდუქტზე. კითხვები 
უნდა იყოს დაკავშირებული თუ სად და რა მეთოდებით მზადდება ესა თუ ის 
პროდუქტი, და ასევე როგორ ხდება მათი შეფუთვა და დისტრიბუცია. 

აღწერა: სთხოვეთ მონაწილეებს აირჩიონ პარტნიორი ან თავად დააწყვილეთ 
ისინი. მათ უნდა შექმნან და მოაწყონ თავიანთი კუთხე სადაც უნდა გაყიდონ 
მათ მიერ არჩეული პროდუქტი/საკვები. მათ ასევე შეუძლიათ დახატონ და 
თავად შექმნან ესა თუ ის პროდუქტი ფურცლების და სხვადასხვა მასალის 
გამოყენებით.ნაწილი პირველი: როცა მონაწილეები მზად იქნებიან მათ 
შეუძლიათ დაიწყონ გაყიდვა. ხელმძღვანელი იქნება კლიენტის როლში და 
პროდუქტის ყიდვისას ის დასვამს მის მიერ წინასწარ მომზადებულ კითხვებს. 
იმ შემთხვევაში თუ მონაწილეები უპასუხებენ კითხვების უმრავლესობას 
“კლიენტი” იყიდის მათგან პროდუქტს. თუ ვერ მოახერხებენ სწორი პასუხების 
გაცემას  “კლიენტი” გადავა სხვა “გამყიდველთან”.ნაწილი მეორე: მოგვიანებით, 
მონაწილეები გაარჩევენ ამა თუ იმ პრობლემას რომელიც წამოიჭრა თამაშის 
დროს ან დასვამენ კითხვებს ფუჭებადი პროდუქტის შესახებ რომლებსაც ისინი 
ყიდდნენ თამაშის დროს.ამ სავარჯიშოს მეორე ნაწილის გაკეთების დროს 
სასურველია ფასილიტატორი იყოს კარგად მომზადებული.  

ლატვია
ეკოსისტემა და ადამიანები

მიზანი: ავამაღლოთ ცნობიერება ეკოსისტემის შესახებ, გავიგოთ თუ რა 
საფრთხის წინაშე დგას ბუნება იმისთვის რომ შევანციროთ და მოვაგვაროთ 
არსებული პრობლემები. ასევე გავაცნობიეროთ ადამიანის გავლენა გარემოზე,  
თუ რა პასუხისმგებლობა გვაკისრია ბუნების წინაშე.

მონაწილეთა ასაკი: 10-18 წლამდე ბავშვები

ადგილი: შენობაში

აქტივობის ხანგრძლივობა: 
3 საათი

საჭირო მასალა: 
- ფლიფჩარტის ფურცლები
- მარკერები
- მონაწილეთა წინასწარი 
დაჯგუფება

აღწერა: იმისათვის რომ გავარკვიოთ რამდენად კარგად იცნობენ მონაწილეები 
ეკოლოგიას სასურველია ისინი დაყოთ პატარა ჯგუფებად (4-5 მონაწილე 
თითო ჯგუფში) სავარაუდო კითხვები შეიძლება იყოს:1. რა პრობლემებს იწვევს 
დაბინძურება?2. რა ცვლილებებს იწვევს მოსახლეობის ზრდა და როგორ 
მოქმედებს ის გარემოზე?3. რა ზეგავლენას ახდენს სხვადასხვა ტექნოლოგიების 
დამკვიდრება ბუნებაზე?თითო გუნდმა უნდა გასცეს პასუხი თითო შეკითხვას 
და ჩამოწერონ თავიანთი მოსაზრებები ფლიფჩარტის ფურცელზე. შემდეგ 
გაცვლიან ფურცლებს და დაამატებენ თავიანთ მოსაზრებებს და კომენტარებს.
თითოეული გუნდი გააკეთებს მოკლე პრეზენტაციას თვიანთი მოსაზრებების 
შესახებ წრეში, სადაც შემდგომ ხელმძღვანელის დახმარებით გაიმართება 
დისკუსია ამა თუ იმ საკითხის გარშემო.მონაწილეებს ევალებათ გაიგონ 
თუ როგორ შეიცვალა მათი ქალაქი/საცხოვრებელი ადგილი ბოლო 70 წლის 
განმავლობაში.

ეკოსისტემა და 
ბიომრავალფეროვნება

მიზანი: ავამაღლოთ ცნობიერება ეკო და ბიომრავალფეროვნებაზე, რათა უკეთ 
შევაფასოთ არსებული პრობლემები. ეს დაეხმარება მონაწილეებს გაარკვიონ 
თუ რა საშიშროება მოჰყვება ბიომრავალფეროვნების შეცვლას და იპოვონ გზები 
მათი თავიდან ასაცილებლად.

მონაწილეთა ასაკი: 10-18 წლამდე ბავშვები

ადგილი: შენობაში

აქტივობის ხანგრძლივობა: 3 საათი

საჭირო მასალა: სხვადასხვა მასალა, რითიც მონაწილეები შესძლებენ 
მოამზადონ კოლაჟები და 
დიაგრამები
- მარკერები, ფერადი 
ფანქრები
- ფურცლები
- გაზეთები და ჟურნალები
- წებო
- მაკრატელი
- პლასტმასის ბოთლი
- ნაჭერი
- მუყაო და 
ა.შ.ხელმძღვანელმა 
წინასწარ უნდა მოამზადოს 
ინფორმაცია მსოფლიოში 
კლიმატის ცვლილებასთან,   ასევე გაუდაობნოებასა და ტყეების განადგურება/
შემცირებასთან დაკავშირებით

აღწერა: თავდაპირველად გააცანით მონაწილეებს ის საშიშროებანი რომელიც 
ემუქრება ბიოლოგიურ მრავალფეროვნებას, ასევე ამ დაბინძურებით 
გამოწვეულ სხვადასხვა შედეგები. სასურველია თუ მაგალითად განიხილავთ 
იმ არსებულ პრობლემას რაც არის თქვენს რეგიონში თუ ქალაქში. (ლატვიაში 
ჩვენ განვიხილეთ ბალტიის ზღვის პრობლემა)შემდგომ სთხოვეთ მონაწილეებს 
გაზეთებისგან და ჟურნალებისან მოამზადონ კოლაჟი ზემოთაღნიშნულ 
თემაზე. მოგვიანებით გააკეთეთ პრეზენტაცია გაუდაობნოებასა და ტყის 
განადგურებასთან დაკავშირებით, მაგალითად შეგიძლიათ მოიყვანოთ - 
საჰარის უდაბნო და ამაზონის ტყეები.  ეცადეთ წაახალისოთ მონაწილეები რათა 
აქტიურად ჩაერთონ ამ თემების განხილვის დროს და გამოთქვან თავიანთი 
მოსაზრებები თუ როგორ უნდა დაიცვან ბუნება მსგავსი პრობლემებისგან. 

სამრეწველო ნარჩენების 
გადამუშავება 

მიზანი: ავამაღლოთ ცოდნა თუ რამდენად მნიშვნელოვანია სამრეწველო 
ნარჩენების გადამუშავება გარემოსთვის. ასევე ვაჩვენოთ მონაწილეებს 
გადამუშავების სხვადასხვა მეთოდები

მონაწილეთა ასაკი: 
10-18 წლამდე ბავშვები

ადგილი: შენობაში

აქტივობის ხანგრძლივობა: 
3 საათი

საჭირო მასალა: 
- ფლიფჩართის ფურცლები
- მარკერები
- დასაკრავი სტიკერები 
გადამამუშავებელი ურნებზე 
აღნიშნული ნიშნებით
- სხვადასხვა ფერის ურნა
- ნაგავი 

აღწერა: თვდაპირველად მონაწილეებს მიეცით ინფორმაცია გადამუშავების 
პროცესთან დაკავშირებით, ნარჩენების გადახარისხებაზე და ა.შ.  თეორიული  
ნაწილის შემდეგ გაყავით მონაწილეები რამოდენიმე ჯგუფად, თითოეულ 
ჯგუფს მიეცით თითო სტიკერი რომელზეც გამოსახული იქნება სხვადასხვა 
ნიშანი და განკუთვნილია ამა თუ იმ მასალისთვის ან ურნისთვის. ამის შემდეგ 
მათ უნდა მოამზადონ მოკლე პრეზენტაცია ამ ნიშანთან და იმ მასალასთნ 
დაკავშირებით, რაც უნდა გადამუშავდეს  და გააცნონ ის სხვა მონაწილეებს. 
(მაგ. პლასტმასი, ქაღალდი, მინა, ბიონარჩენები და ა.შ.) წაახალისეთ 
მონაწილეები რომ ჩაერთონ დისკუსიებში.მოგვიანებით შეგიძლიათ 
მოაწყოთ შეჯიბრი. მონაწილეები რჩებიან თავიანთ ჯგუფებში, დაურიგეთ 
მათ გადასაყრელი ნივთები. მათ სწორად უნდა გადაახარისხონ ნაგავი და 
მოათავსონ შესაბამის ურნაში. გამარჯვებული იქნება ის, ვინც პირველი 
დაასრულებს შეჯიბრს. 

ნარჩენების მართვის მნიშვნელობა 
საზოგადოების ცხოვრებაზე 

მიზანი: ავიმაღლოთ ცოდნა თუ რამდენად მნიშვნელოვანია ნარჩენების მართვა, 
რა პრობლემები შეიძლება გამოიწვიოს რესურსების არასწორმა ხარჯვამ და 
რა უნდა გავაკეთოთ ამ პრობლემების შესამცილებლად. ვასწავლოთ როგორ 
გააკეთონ ძველი, გადასაყრელი ნივთიდან ახალი. 

მონაწილეთა ასაკი: 10-18 წლამდე ბავშვები

ადგილი: შენობაში ან ეზოში

აქტივობის ხანგრძლივობა: 3 საათი

საჭირო მასალა: ამ აქტივობის დაწყებამდე 
მონაწილეებს მიეცით საშინაო დავალება, 
განაახლონ და ახალი ფუნქცია შესძინონ 
ისეთ ნივთებს რომელთაც დიდი ხანია აღარ 
იყენებენ.
- მუყაო
- გაზეთები და ჟურნალები
- პლასტმასი
- პოლიეთილენის ჩანთები
- რძის ან ყავის ყუთები
- CD/ DVD დისკები
- თოკი
- ნაჭერი
- წებო
- მაკრატელი
- მარკერები
- ელასტიური თოკი 
და ა.შ.

აღწერა: 
თავდაპირველად 
მოამზადეთ 
ინტერაქტიული 
პრეზენტაცია 
ნაგვის გატანასთან 
დაკავშირებით: ვინ 
აკეთებს ამას, რა სახის 

საწარმოები მუშაობენ ამ სფეროში და რა სახის ნაგავი გააქვთ მათ.ამის შემდეგ 
ჰკითხეთ მონაწილეებს გაუზიარონ სხვებს თავიანთი მოსაზრება გარემოს 
დაბინძურებასთან დაკავშირებით. განიხილეთ ნაგვის გატანის პროცესი და რა 
შეიძლება გაკეთდეს ძველი საგნებისგან რომელთაც აღარ ვიყენებთ. სთხოვეთ 
მონაწილეებს მოიფიქრონ და ახალი დანიშნულება მისცენ ასეთ ნივთებს ისე 
რომ შესძლონ მათი ხელმეორედ გამოყენება. მონაწილეებს აუცილებლად 
ექნებათ რამდენიმე იდეა და ეს აქტივობაც მხიარული და კრეატიული გამოვა 
(მაგ. ყვავილები - თუნუქის ყუთისგან; ჩანთა - ძველი მაისურებისგან და ა.შ.)
ამ აქტივობის შემდეგ შეგიძლიათ გაკეთებული ნივთები გამოფინოთ და 
უჩვენოთ სხვებსაც. თუ შესაძლებელი იქნება, სასურველია ნახოთ ადგილი 
სადაც ხდება ნარჩენების გადაყრა ან გადამუშავება.

სუფთა წყალი და 
ჯანმრთელობა

მიზანი: გავაცნობიეროთ თუ რამდენად მნიშვნელოვანია სუფთა წყალი. 
გავიგოთ რა შეიძლება იყოს ან რა არ უნდა იყოს სასმელ წყალში რასაც ჩვენ 
ვსვამთ. გავეცნოთ მონაწილეების მოსაზრებებს.

მონაწილეთა ასაკი: 10-18 
წლამდე ბავშვები

ადგილი: ეზოში

აქტივობის ხანგრძლივობა: 
3 საათი

საჭირო მასალა: 1. წინასწარ 
დაუკავშირდით წყლის 
გამწმენდ დაწესებულებას, 
რათა შეატყობინოთ 
თქვენი ვიზიტის შესახებ.2. 
მოამზადეთ სხვადასხვა სახის წყალი რასაც ხალხი მოიხმარს ყოველდღიურ 
ცხოვრებაში (ბოთლის, ონკანის და ა.შ.)  - ასევე შეგიძლიათ ამის მომზადება 
სთხოვოთ მონაწილეებსაც.3. მარტივი მოწყობილობა რითიც შესძლებთ 
წყლის ელემენტების გასინჯვას, შეგიძლიათ ასევე სთხოვოთ წყლის გამწმენდ 
დაწესებულებას თუ აქვთ მსგავსი ხელსაწყო. 

აღწერა: ეს აქტივობა უფრო პრაქტიკული ხასიათისაა რადგან ის უნდა 
ჩატარდეს წყალსაცავთან ან წყლის გამწმენდ დაწესებულებასთან. 
თავდაპირველად სასურველია თუ მონაწილეები გაეცნობიან წყლის გამწმენდ 
დაწესებულებას, ნახავენ თუ რა პროცედურებს გაივლის წყალი სანამ მოხდება 

მისი გამოყენება. მაგ. ლატვიაში მონაწილეებმა ისწავლეს რომ წყალი ამოდის 
130-190მ სიღრმიდან. ამის შემდეგ მონაწილეებს მივაწოდეთ ინფორმაცია 
წყლის გამწმენდ დაწესებულებაზე, თუ რა პროცედურებს გაივლის წყალი 
სანამ ის სასმელად ვარგისი იქნება. შემდეგ მონაწილეებს საშუალება მიეცით 
შეადარონ ერთმანეთს სხვადასხვა სახის სასმელი წყალი. მაგ ბოთლის, ონკანის 
და ა.შ.მათ ასევე შეუძლიათ ნახონ თუ რა განსხვავებულ ელემენტებს შეიცავს 
ბოთლის წყალი და რა გავლენა შეუძლია მას ჰქონდეს ადამიანის ორგანიზმზე. 
თუ გექნებათ შესაძლებლობა ასევე შეამოწმებინეთ ონკანის წყალი.დასასრულს 
შეგიძლიათ მონაწილეებს მისცეთ დისკუსიის საშუალება, რათა კიდევ 
ერთხელ გაარჩიონ წყლის მნიშვნელობა ჩვენი არსებობისთვის.   

მასალების გამოფენა

მიზანი: გავარკვიოთ თუ რა ისწავლეს მონაწილეებმა გარემოს დაცვასთან 
დაკავშირებული სხვადასხვა თემების საშუალებით

მონაწილეთა ასაკი: 10-18 წლამდე ბავშვები

ადგილი: შენობაში

აქტივობის ხანგრძლივობა: 3 საათი

საჭირო მასალა: 
- თავისუფალი ადგილი
- მასალის პრეზენტაცია
- თითოეულ მონაწილეს შეუძლია 
მოამზადოს პატარა აქტივობა თავიანთი 
თანატოლებისთვის

აღწერა: იმ შემთხვევაში თუ გაქვთ 
გარემოსდაცვასთან დაკავშირებული  
საინტერესო მასალები და გინდათ გაუზიაროთ 
ისინი სხვებს, შეგიძლიათ გამოიყენოთ 
დასკვნითი აქტივობა.იპოვეთ შესაბამისი 
ადგილი სადაც მოახერხებთ გამოფინოთ 
ყველა ის მასალა თუ ნივთი რისი გაკეთებაც 
მოახერხეს მონაწილეებმა წინა აქტივობების 
დროს. მაგ. კოლაჟი, დიარემა, გადასაყრელი 
საგნებისგან გაკეთებული მეორადი ნივთები 
და ა.შ. სთხოვეთ მათ ავტორებს თავიანთ 
თანატოლებს მოუთხრონ სხვადასხვა 

აქტივობების შესახებ, ამით 
მათ საშუალება მიეცემათ 
გაუზიარონ თავიანთი ცოდნა 
სხვებსაც. გამოფენილი 
ნივთების ავტორებს 
შეუძლიათ ასევე იქვე აჩვენონ 
დამთვალიერებლებს თუ 
როგორ კეთდება ესა თუ ის 
ნივთი. ასეთ შემთხვევაში 
დასკვნითი აქტივობა 
იქნება ინფორმაციული, 
საგანმანათლებლო კამპანიის 
დასასრული, ასევე მარტივად 
მოხდება დაგროვილი ცოდნის 
გაზიარება.

რუმინეთი
ეკოსისტემა და ადამიანები

მიზანი: ვასწავლოთ ცნება - ეკოლოგიის მნიშვნელობა. გავარკვიოთ თუ რა 
ეკოლოგიური პრობლემების წინაშე ვართ

მონაწილეთა ასაკი: 11-16 წლის ბავშვები

ადგილი: შენობაში

აქტივობის ხანგრძლივობა: 
2 საათი

საჭირო მასალა: 
- პერსონალური კომპიუტერი
- პროექტორი
- ფლიფჩართის ფურცლები
- ფანქრები
- სახატავი ნაკრები
- წებო/ლეიკოპლასტირი

აღწერა: თავდაპირველად, იმისათვის რომ შეაფასოთ მონაწილეთა ცოდნა 
ეკოლოგიაზე, ბიომრავალფეროვნებაზე, მწვანე ენერგიაზე, ორგანულ საკვებზე, 
ნარჩენების გადამუშავებაზე და ა.შ.  მოამზადეთ მოკლე ტესტი. (შეიძლება იყოს 
მხოლოდ კითხვა ან კითხვა 4 სავარაუდო პასუხით)ამის შემდეგ, ხელმძღვანელმა 
უნდა მიაწოდოს მონაწილეებს ფართო ინფორმაცია ამა თუ იმ თემასთან 
დაკავშირებით. უფრო მეტი ვიზუალური ეფექტისთვის სასურველი იქნება 
პროექტორის საშუალებით აჩვენოთ ასევე თემასთან დაკავშირებული მოკლე 
ფილმები.მოგვიანებით ხელმძვანელის დახმარებით მონაწილეებმა უნდა 
გამართონ დისკუსია, შემდეგ გადანაწილდნენ ჯგუფებად და ფლიფჩარტზე 
თითო ჯგუფმა უნდა ჩამოაყალიბოს თავისი მოსაზრება. იმისთვის რომ სხვა 
ჯგუფში მყოფი მონაწილეებიც გაეცნონ ერთმანეთის მოსაზრებებს სასურველია 
ფლიფჩარტის ფურცლები მიამაგროთ კედელზე.  

გავეცნოთ ჯანსაღი 
ცხოვრების წესს

მიზანი: მოვუწოდოთ ახალგაზრდებს იცხოვრონ ჯანსაღი ცხოვრების წესით. 
გაეცნონ   ჯანსაღად ცხოვრების  საუკეთესო მიღწევებს. სასურველია თუ ამ 
აქტივობას დავამთხვევთ ბავშვთა დღეს

მონაწილეთა ასაკი: 11-16 წლის ბავშვები

ადგილი: შენობაში ან ეზოში

აქტივობის ხანგრძლივობა: 
2 საათი

საჭირო მასალა: 
- პერსონალური კომპიუტერი
- ფლიფჩარტის ფურცლები
- ფანქრები
- სახატავი ნაკრები
- ფურცლები
- წებო/ლეიკოპლასტირი

აღწერა: თავდაპირველად, ხელმძღვანელმა უნდა მოამზადოს ზოგადი 
ინფორმაცია ცხოვრების ჯანსაღ წესზე და აჩვენოს შესაბამისი ვიდეო.შემდგომ 
სთხოვეთ მონაწილეებს დაუკავშირონ ბავშვთა დღე და ჯანსაღი ცხოვრების 
წესი ერთმანეთს და დახატონ მათი სიმბოლოები.როცა ხატვას დაასრულებენ, 
სთხოვეთ მონაწილეებს გაიტანონ გარეთ თავიანთი ნახატები და აჩვენონ ისინი 
მშობლებს და თავიანთ თანატოლებსაც.

ვისაუბროთ  ექსპერტთან 
ჯანსაღი ცხოვრების წესზე 

მიზანი: ავამაღლოთ ცოდნა ჯანსაღი ცხოვრების წესზე. გავეცნოთ ქვეყანაში 
არსებულ პრობლემებს და ექსპერტის საშუალებით მივცეთ უფრო მეტი 
ინფორმაცია.

მონაწილეთა ასაკი: 13-17 წლის ბავშვები/ახალგაზრდები

ადგილი: შენობაში

აქტივობის ხანგრძლივობა: 3 საათი

საჭირო მასალა: 
- პერსონალური კომპიუტერი
- პროექტორი
- ფლიფჩართის ფურცლები
- მარკერები

აღწერა: თავდაპირველად ექსპერტს მიეცით საშუალება გაუზიაროს 
საკუთარი ცოდნა და გამოცდილება მონაწილეებს. პრეზენტაცია უნდა 
იყოს ინტერაქტიული, ისე რომ მონაწილეებსაც მიეცეთ საშუალება დასვან 
სასურველი შეკითხვები და მიიღონ მათზე პასუხი.ექსპერტთან შეხვედრის 
ბოლოს იქნება შეჯამება იმის თუ რა მოისმინეს და გაიგეს მონაწილეებმა და 
ერთად იმსჯელებენ თუ რა საშუალებით უნდა შეამცირონ მათ ქვეყანაში 
არსებული პრობლემები და თავად როგორ ჩაერთონ ამ პროცესში.

დაასუფთავე ბუნება!

მიზანი: მოვაწყოთ გასვლა ბუნებაში და დაასუფთავეთ მიმდებარე ტერიტორია 
პლასტმასის ბოთლებისგან  და სხვა ნაგვისგან. აქვე შეგვიძლია ვისაუბროთ 
გარემოზე, წყალზე და მის სწორად მოხმარებაზე

მონაწილეთა ასაკი: 13-17 წლის ბავშვები/
ახალგაზრდები

ადგილი: ეზოში/ბუნებაში

აქტივობის ხანგრძლივობა: 6 საათი

საჭირო მასალა: 
- ტრანსპორტირება სასურველ ადგილამდე
- ჩანთები ნაგვისთვის
- ხელთათმანები

აღწერა: დილით ადრე შეკრიბეთ მონაწილეები რათა გააცნოთ დღის გეგმები 
და მიზანი (მიმდებარე ტერიტორიის დასუფთავება)შეგიძლიათ სთხოვოთ 
მონაწილეებს ამ დღისთვის ჩაიცვან თეთრი მაისურები, როგორც სისუფთავის 
სიმბოლო  და ნიშანი იმისა რომ მათ სურთ ბუნებაც იყოს ასეთივე სუფთა.
დანიშნულების ადგილზე მისვლის შემდეგ, გაყავით მონაწილეები ჯგუფებად 
და გააცანით მათი სამოქმედო გეგმა. ამით წაახალისებთ მათ ჰქონდეთ 
საკუთარი სტრატეგია და იმოქმედონ ბუნების დასაცავად.დასუფთავების 
შემდგომ, სთხოვეთ მონაწილეებს ერთად მოაგროვონ შეგროვებული ნაგავი 
რათა ხაზი გაუსვან თუ რამდენად ხარისხიანად უნდა შეასრულოს ყველამ 
მსგავსი სამუშაო.

ეს გამოცემა შექმნილია YEE-ის მიერ

YEE - აერთიანებს ევროპის გარემოსდამცველ არასამთავრობო ორგანიზაციებს. 
ის  დაარსდა 1983 წელს და მას შემდეგ მან მრავალს ორგანიზაციას მისცა 
საშუალება უკეთ შეესწავლა ბუნება და გარემოს დაცვის საკითხები.

YEE -ის მიზანია იყოს პლატფორმა სხვადასხვა ორგანიზაციებისათვის 
და დაეხმაროს მათ ჩაერთონ გარემოს დაცვის პროცესში. YEE საშუალებას 
აძლევს სხვადასხვა ევროპულ ორგანიზაციებს ერთობლივად იმუშაონ და 
გაუზიარონ ერთმანეთს თავიანთი ცოდნა და გამოცდილება. 

YEE - ის 2012 წლის პროექტები დაფინანსებულია  ევროსაბჭოს,  ევროპის 
ახალგაზრდული ფონდისა და ევროკომისიის “Youth in Action“ - ის 
პროგრამის მიერ.

პარტნიორი ორგანიზაციები’

Stepanavan Youth Center, სომხეთი
www.stepyouthcenter.org

Alliance for Society Advancement, საქართველო 
www.asa4you.org

Youth for Society, ლატვია
youthforsociety.org/yfs/

R.E.E.s. Rare Earth Elements - Terre Rare, იტალია
rareearthelements.wordpress.com/english/

Young Partners for Civil Society Development Association, რუმინეთი
www.youngleaders.ro 

Youth and Environment Europe, ჩეხეთი
www.yeenet.eu

არასამთავრობო ორგანიზაცია - NGO Nase Kamenka - სთან  
თანამშრომლობით, ჩეხეთი

www.nasekamenka.cz

რედაქტორები: ადრიანა ჰარნუსკოვა, ნატალია ლუჩკო, კამერონ 
მერფი, გოშა ზუბოვიჩი

ავტორები: ადრიანა ჰარნუსკოვა, სანტა გრინბერგა, კოზმინ იონიტა, 
ნინო ხელაძე, კრისტინა ონდრეჟოვა, სიმონა როსსი და არსენ 
სიმონიანი

ფოტოები: WWW.SXC.HU (მთავარი ფოტო), STEPANAVAN YOUTH 
CENTER (6-8გვ.), კრისტინა ონდრეჟოვა (10-14გვ.), ალიანსი 
საზოგადოების წინსვლისათვის - ASA (15-17გვ.), R.E.E.S. RARE 
EARTH ELEMENTS - TERRE RARE (18-22გვ.), YOUTH FOR SOCIETY 
(23-29გვ.), YOUNG PARTNERS FOR CIVIL SOCIETY DEVELOPMENT  
ASSOCIATION (30-33გვ.).



Back 

პროექტი  - “ერთად მწვანე ევროპისკენ” განხორციელდა  
2012 წელს ევროპის 6 ქვეყანაში, რომელიც შედგებოდა 

სხვადასხვა ადგილობრივი აქტივობებისგან და მიზნად 
ისახავდა ბავშვთა მოტივაციის ამაღლებას, რათა უკეთ 

დაიცვან და გაუფრთხილდნენ ბუნებას და იმ გარემოს სადაც 
ისინი ცხოვრობენ.

თქვენს ხელთ არსებული ელექტრონული მკვლევარში 
მოცემულია ყველაზე წარმატებული მეთოდები, რაც 

გამოყენებულ იქნა კამპანიის დროს.
ვიმედოვნებთ რომ ჩვენი ელექტრონული მკვლევარი 

საინტერესო იქნება თქვენთვის და დაგეხმარებათ ბავშვებთან 
ერთად განახორციელოთ სხვადასხვა ეკო-აქტივობები. 


